
Ang Paglikas sa Ethiopia

Noong nagpatuloy ang mga Mushrik sa pagpapahirap sa sino mang natuklasang yumakap sa Islam lalo
na ang mga mahina sa kanila, hiniling ng mga Kasahamahan sa Sugo (SAS) na lumikas sila dahil sa relihiyon
nila sa Ethiopia sa piling ng NaJashly, na matatagpuan nila sa piling niya ang katiwasayan lalo na at may
marami sa mga Muslim na natakot para sa mga sarili nila at mga kaanak nila dahil sa mga Quraysh. Iyon ay
noong ikalimang taon ng pagsugo. Kaya lumikas mula sa mga Muslim ang humigit-kumulang pitumpo
kasama ng mga kaanak nila. Kabilang sa kanila si ‘Uthméan ibnu ‘Affan (RA) at ang maybahay niya na si
Rugayyah (RA) na anak ng Sugo (SAS).

Talaga ngang tinangka ng mga Quraysh na siraan ang pagka-tao nila sa Ethiopia. Nagpadala sila ng mga
regalo sa Hari at hini-ling sa kanya na isuko sa kanila ang mga nagsitakas na iyon. Sinabi pa nila sa kanya:
“Ang mga Muslim ay nanlalait kay Jesus at sa ina nya.” Ngunit noong tinanong ng Najashiy ang mga
Muslim tungkol doon ay ipinaliwanag ng mga ito sa kanya ang sinasabi ng Qur’an tungkol kay Jesus (AS).
Nilinaw ng mga ito sa kanya ang katotohanan at binigkas sa kanya ang Surah Maryam. Ipinag-sanggalang
niya ang mga ito at tumanggi siya na isuko ang mga ito sa mga Quraysh. Sumampalataya siya at ipinahayag
niya ang pagyakap niya sa Islam.

Noong buwan ng Ramadan ng taon ding iyon ay pumunta ang Sugo (SAS) sa mga tao sa paligid ng
Ka‘bah. Tumayo siya sa gitna nila at sinimulang bigkasin ang Strah anNajm samanta-lang mayroong
malaking pagtitipon ng mga Quraysh. Ang mga Kafir na ito ay hindi pa nakarinig ng Salita ni Allah bago
nito dahilan sa pagpapayuhan nila na hindi sila makikinig sa anuman mula sa Sugo (SAS). Subalit noong
binigla sila ng pagbigkas ng Surah na ito at kinatok ang mga tainga nila ng nakabibighani na makadiyos na
salitang iyon, nanatili ang bawat isa sa kanila na matamang nakikinig dito. Walang anumang sumasagi sa
isipan maliban sa pakikinig dito. Noong nabigkas niya ang “Kaya mag-patirapa kayo kay Allah at
sumamba kayo.”" ay nagpatirapa siya at hindi nila napagpigil ang mga sarili nila kaya sumubsob silang
lahat na mga nakapatirapa.

Ang Boykoteo

Nagpatuloy ang mga Quraysh sa pakikidigma sa pag-aanyaya ng Propeta (SAS). Sinunod nila alaang-
alang doon ang maraming istilo. Nagpahirap sila, naniil sila, nagbanta sila, at nang-udyok sila. Subalit ang
lahat ng iyon ay walang kinahantungan kundi ang ibayong pagkapit sa Relihiyong Islam at ang pagkadagdag ng
bilang ng mga mananampalataya. Pagkatapos ay heto na naman sila, gumagamit ng bagong istilo sa
pakikidigma sa Islam. Iyon ay sa pamamagitan ng pagsulat nila ng isang kasulatang nilagdaan nilang lahat at
isinabit nila sa loob ng Ka‘bah. Nagkasunduan sila roon sa pagboboykoteo sa mga Muslim at sa angkan ng
Hashim, isang pangkalahatang boykoteo. Walang magaganap sa mga ito na pag-titinda, ni pagbili, ni
pakikipag-isang-dibdib, ni pakikipagtulungan, ni pakikitungo.

Napilitan ang mga Muslim na lumabas sa Makkah patungo sa isa sa mga lambak nito na tinatawag na
Shi‘b Abi Talib. Doon ay naghirap ang mga Muslim ng isang matinding hirap. Nagbata sila ng sarisaring
pasakit gaya ng gutom at kagipitan. Ipinagkaloob ng mga maykaya sa kanila ang lahat ng mga ari-arian,
hanggang sa nagugol ni Khadijah (RA) ang lahat ng ari-arian niya. Lumaganap sa kanila ang mga sakit.
Nabingit ang karamihan sa kanila sa kasa-wian. Subalit sila ay nagpakatatag, nagtiis, at walang tumalikod sa
kanila ni isa man sa Islam. Nagtagal ang paninikis sa loob ng tatlong taon hanggang sa may tumayo na
isang pangkat ng mga tanyag na ginoo ng mga Quraysh na kabilang sa mga nauugnay sa ilan sa angkan ng
Hashim sa pagkakamag-anak. Nagsagawa sila ng pagpapawalang-bisa sa nilalaman ng kasulatan. Ipinahayag
nila iyon sa madla. Noong nailabas na nila ang kasulatan ay natag-puan nila na kinain na ito ng mga anay at
walang natira rito kundi ang pararilang: Sa ngalan Mo, o Allah. Naglaho ang krisis at nag-balik ang mga
Muslim at ang angkan na Hashim sa Makkah.

" Tto ang tawag noon sa mga hari ng Ethiopia.
2 Qur’an 53:62.



